
Сообщение
территориальной избирательной комиссии 

Ахтынского района 

Зиянар 
хьайибуруз – куьмек

Гьажи Давуд бубайрин хайи Ватандиз хтана
Дашдемир ШЕРИФАЛИЕВ

И мукьва, 30-июндиз, Ахцегьа тарихдин манадин лишанлу 
вакъиа хьана: Калун участокдин цIийи мягьледа (Ахцах-
ская, 4) шадвилин гьалара Гьажи Давудан тIварунихъ 

галай ял ядай багъ ва ана лезги халкьдин Игит хциз памятник 
ачухна.  Тарихдин манадин мярекатда райондин администрациядин, 
идарайринни карханайрин коллективри, общественный тешкила-
тринни СМИ-дин векилри, мугьманри ва и вакъиадин шагьидар 
хьана кIанзавай, хайи Ватандин тарих багьа тир районэгьлийри 
иштиракна.

«Комфортная городская сре-
да» федеральный госпрограмма-
дай эцигнавай багъдин заказчик 
«Ахцегь район» МР-дин УСЕЗ 
ва подрядчик Дербент шегьердин 
ООО «ГРЭН» кархана я. Объек-
тдин умуми къимет 10  327  190 

манат пулдикай 6 000 000 манат 
федеральный, 50 000 манат ре-
спубликадин ва 4 277 190 манат 
чкадин бюджетдин гьисабдай 
серфна. Вижевайдаказ жугъ-

унра туна, цуьквер ва гьамиша 
къацу тарар цана безетмишнавй 
1500 кв. метр майдандин багъда 
инсанри кIвалахдилай кьулухъ 
ял ягъун ва рикI аладарун, ая-
лар машгъуларун патал герек 
вири шартIар фикирда кьунва. 

ЧIехибуруз къулайдиз ацукьна 
суьгьбетардай чкаяр-беседкаяр, 
аялар патал къугъвадай ва спорт-
дал машгъул жедай майданар, 
куьсруьяр, йифен эквер, зирзиби-

лар вегьедай чкаяр, хъсан булах, 
къван туна къекъведай жигъи-
рар…  Багъдин юкьвал Гьажи 
Давудан гьайбатлу гуьмбет-бюст 
хкажнава. Адан автор баркаллу 
ахцегьви скульптор, РФ-дин 
лайихлу художник, академик 
Шариф Шагьмарданов я. ЦIийи 
багъда неинки ял ягъиз, гьакI 
хуьруьн ва хизанрин суварарни 
кьиле тухуз жеда. 

Шадвилин межлис, тебрикдин 
сифте гаф рахуналди,«Ахцегь 
район» МР-дин кьил Абдул-
Керим Палчаева ачухна: – 
Гьуьрметлу районэгьлияр, мугь-
манар! Къе лезгийрин зурба пол-
ководец, шейх ва общественный 
деятель Гьажи Давудаз вичин 
бубайрин хайи ватанда тарифлу 
багъ ва памятник ачухуналди, 
чна халкьдин вилик мад сефер-
да адан кьетIен лайихлувилер 
къейдзава. Къецепатан душман-
ри гьужумариз хьайи лап четин 
девирда халкь  тупламишиз, 
женгеривди лезги уьлкве арадал 
гъиз алакьай ва яргъал вахтунда 
адан кьиле акъвазай регьбер-
диз икьван чIавалди сана са 
памятникни авачир. И нукьсан 
туькIуьр хъувун патал сифте чна 
Ахцегьа адан тIварунихъ куьче 
яна, гила ял ядай багъ ва памят-
ник хкажнава. Гьакъикъатда им 
чаз чи кьегьал рухваяр, дувулар 
чирзавай, абурал дамахдай мум-
кинвал гузвай халкьдин сувар я. 

Инал заз жуван ва вири райо-
нэгьлийрин патай ихьтин гуьзел 
ва метлебду багъ туькIуьриз 
куьмекай республикадин ру-
ководстводиз, эцигунрин ми-
нистерстводиз ва вичин пай 

Приложение к постановлению
 территориальной избирательной 
комиссии Ахтынского района

Руководствуясь пунктами 12 и 
14 Порядка формирования резерва 
составов участковых комиссий и 
назначения нового члена участко-
вой комиссии из резерва составов 
участковых комиссий, утвержден-
ного постановлением Центральной 
избирательной комиссии Россий-
ской Федерации от 5 декабря 2012 
года № 152/1137-6 (далее – Поря-
док), территориальная избиратель-
ная комиссия Ахтынского района 

сообщает о сборе предложений 
для дополнительного зачисления в 
резерв составов участковых изби-
рательных комиссий (далее – УИК), 
сформированных на территории 
Ахтынского района.

Приём предложений осущест-
вляется в период со дня опублико-
вания настоящего информационно-
го сообщения по 31 июля 2026 года 
территориальной избирательной 
комиссией Ахтынского района:  

Номера 
УИК Адрес территориальной избирательной комиссии

0093-0118
Республика Дагестан, Ахтынский район, с.Ахты, 
ул.Гаджи Ахтынского 3.

При внесении предложений и подготовке документов по кандида-
турам для зачисления в резерв составов участковых комиссий следует 
руководствоваться Порядком формирования резерва составов участковых 
комиссий и назначения нового члена участковой комиссии из резерва 
составов участковых комиссий, утвержденным постановлением ЦИК 
России от 5 декабря 2012 года № 152/1137-6, с которым можно ознако-
миться на официальных сайтах Центральной избирательной комиссии 
Российской Федерации и Избирательной комиссии Республики Дагестан 
в сети «Интернет».

Ограничений по количеству кандидатур от каждого субъекта права 
внесения предложений для дополнительного зачисления в резерв составов 
участковых комиссий не устанавливается.

В резерв составов участковых комиссий не зачисляются кандидатуры, 
подпадающие под ограничения, установленные пунктом 1 статьи 29 (за 
исключением подпунктов «ж», «з», «и», «к» и «л») Федерального закона 
«Об основных гарантиях избирательных прав и права на участие в рефе-
рендуме граждан Российской Федерации».

Территориальная избирательная комиссия                                                                                                                    
Ахтынского района

Аскердин тIвар эбеди ийида
РАЙОНЭГЬЛИЯР– СВО-ДИН ИГИТАР

Алай йисан 6-июлдиз Ахцегь 
райондин кьил Абдул-Керим 
Палчаева СВО-да телеф хьайи 
цуругъви  Анзор Жабраилович 
Салягьован, ам телеф хьайидалай 
кьулухъ ганвай Жуьрэтлувилин 
орден чIехи стха Руслан Салягьо-
вав вахкана. И серенжемда гьакI 
Ахцегь, Докъузпара ва Рутул 
районрин РВК-дин комиссардин 

заместитель Абдулмежид Эмир-
бегова, «Память гор» ДРОО-дин 
председатель Радик Вагьабова 
иштиракна. Райондин кьили 
СВО-да телеф хьайи аскердин 
хизандиз башсагълугъвал гана 
ва Ватандин итижар хуьдайла 
адан жуьрэтлувални викIегьвал 
фикирда кьуналди, игит аскердин 
тIвар эбеди ийидайди къейдна.  

РФ-дин Гьукуматдин ко-
мисиядин махсус заседаниедал 
Дагъустан Республикадин Гьу-
куматдин Председатель Мегьа-
мед Рамазанова  хабар гайивал, 
тIебиатдин бедбахтвилерин не-
тижада (ЧС) зарар хьайи дагъ-
устанвийриз  2,2 млрд манат 
пулдин куьмек ганва. 

РД-дин Гьукуматдин пресс-
къуллугъда къейд авурвал, 
2-июлдин гьаларай 62 агъзу-
ралай гзаф агьалийри эвез-
дин пулар вахчуна ва санлай 
яшайишдин умуми куьмекди 
2,2 млрд манат пул тешкилна. 

Гьажи Давуд бубайрин хайи Ватандиз хтана
кутур вирибуруз сагърай лугьуз 
кIанзава. Кьилди чухсагъул чи 
баркаллу ватанэгьли скульптор, 
академик Шариф Шагьмардано-
ваз тIварцихъ лугьун кутугнава. 
Эхиримжи 50 йисан девирда 
Ахцегьа памятникар эцигнава-
чир (эхиримжи сеферда Аскар 
Сарыджади Валентин Эмироваз 
хкажна). Гила 2-3 йисан къене 
чна Шариф Шагьмарданови-
чахъ галаз СтIал Сулейманалай 
башламишна (Ахцегьрин 1-нум-
радин школада) чи халкьдин 
баркаллу рухвайриз дуьз 12 
памятник ачухнава. Гьабурун 
чешнейралди чна акьалтзавай 
жегьил несилар ватанпересвилин 
руьгьдаллаз тербияламишда. 
Жуван тарих, дувулар, бубайрин 
пак адетар чин тийир халкьдиз 
хушбахт гележегни жедач.

Микрофондихъ бажарагълу 
скульптор, РФ-дин лайихлу ху-
дожник Шариф Шагьмарданов 
гала: – Гьуьрметлу юлдашар, 
къе гьакъикъатдани чи тарихда 

кьетIен югъ я, вучиз лагьайтIа 
лезги халкьдин виридалайни 
зурба, лайихлу хциз, диндин ва 
руьгьдин регьбер хьайи зурба 
полководецдиз сифте яз бюст Ах-
цегьа ачухзава. Им фадлай авуна 
кIанзавай кар тир, амма гьар са 
кардихъ вичин вахт ава. Бюстдив 
эгечIдалди вилик за адан уь-
муьрдиз, къаматдиз талукь вири 
материалар чирна (ктабар кIелна, 
фильмайриз килигна) ва 3 сефер-
да бюст авуна. Бегенмиш жезва-
чир, вучиз лагьайтIа халкьдин 
игитдин къаматда неинки винел 
патал акунарважиблу я, кьилин-
ди, адан кьегьалвилин къилихар: 
жуьрэтлувал, халкьдиз вафа-
лувал – къалуриз алахъзавай. 
Анжах кьуд лагьай сеферда, квез 
аквада хьи, заз кIанивал хьана. 

Кьвед лагьайди, 1972-йиса-
лай инихъ заз Ахцегь райондин 
администрацийрин вири руко-
водителар чида. Тарифун туш, 
хайи ватан ва ватанэгьлияр патал 
къе Абдул-Керим Палчаеван 
гъиляй къвезвай крар садалайни 
алакьнач. Гьавиляй Россиядин 
патай ООН-дин ЮНЕСКО теш-
килатдин член яз, за адан Гене-
ральный директордиз А-К.Н. 
Палчаевазни И.М. Яралиеваз 
халкьдин культурадин ирс хуь-
нин кьетIен кIвалахдай Грамота 
гун теклифнай. Ингье, къе куь 
вилик за адав и чIехи награда 
вахкузва, мубаракрай! Ахцегь 
район культурадин ва экономи-
кадин жигьетдай вилик тухунин 
адан фикирар кьилиз акъатрай. 
Хайи ватан аваданлу ийизвай 
адаз чна вирибуру сагърай лу-
гьун ва гьарда вичелай алакьдай 

куьмекун лазим я. 
Калун мягьледин агьалийрин 

патай гаф зегьметдин ветеран, 
райондин Общественный па-
латадин член Наргиз Мука-
иловади къачуна. – Чаз «Эхир 
хийир хьурай!» лугьудай хъсан 
ихтилат ава. Яшлу кьилихъ хайи 
ватанда кIвал кухтунвай, къе 
халкьдин шад, метлеблу мярекат-
да иштиракдай кьисмет хьанвай 
зун бахтлу кас я. Са вахт авай, 
Ахцегь райондин тIвар садани 
рикIел хкизвачир. Аллагьдиз 
шукур хьуй, гила вилик физва, 
вирибурун мецел ала. Шаксуз, 
им райондин кьилин кIвалахдин 
нетижа я. Ахцегьрин михьи, 
аваданламиш, йифиз ишигълаван 
куьчейра къекъведайла, гьакъи-
катдани, ачух цавун кIаник квай 
музей я ман, кьегьал рухвай-
ринни рушарин памятникрайни, 
цларал алкIурнавай мемориал 
кьуларай, ял ядай багъларай чи 
тарих аквада. И багъ ва Гьажи 
Давудаз памятник эцигнавай чка-
ни пара хъсанди хкянава: Гьажи 
Давуд, асиррай хтана, вичин бу-

байрин хайи макандиз – Чеперин 
хуьруьз килигзава.

Мярекатдал тебрикдин гафар 
рахайбур мадни хьана. Ахпа 
нубат ял ядай багъдин юкьвал 
Гьажи Давудан памятник ачуху-
нин серенжемдал атана.  Адан 
лишанлу лентI Ахцегь райондин 
кьил Абдул-Керим Палчаевани 
Шариф Шагьмарданова атIана, 
анал цуьквер эцигна. Шадвилин 
мярекат Ахцегьрин Алла Жа-
лиловадин тIваруннихъ галай 
искусствойрин школадин аялрин 
кьуьлералди, РД-дин культура-
дин лайихлу къуллугъчи Таира 
Муспагьовадини Эмирсултан 
Бигеева тамамарай манийралди, 
рикIел аламукьдай шикилар ягъ-
уналди ва мугьманар къунагъла-
мишуналди давам хьана. 

Халкьдин регьбер Гьажи 
Давудан тIвар ва баркаллу крар 
чи тарихда жуьрэтлувилинни ва-
танпересвилин кьетIен лишан яз 
амукьда. Ахцегьа адан гуьмбетди 
ва тIварунихъ галай ял ядай багъ-
ди и кар тестикьзава.

Къейдин, Гьажи-Давуд (1680 
–1735/1736) – им гьакъикъи та-
рихдин личность, военный ва 
политический регьбер, XVIII 
асирдин эвелра РагъэкъечIдай 
патан Кавказда Ирандиз акси 
восстанийрин руководитель, 
диндин деятель (шейх) я. Адаз 
лезги халкьдин итижар, аслу 
туширвал, чпин гележег хкягъ-
унин азадвал патал женг чIугун 
кьисмет хьана. Ам Муьшкуьр-
ский уезддин  (Азербайжандин 
гилан Къачмаз район) Дедели 
хуьре дидедиз хьана, диде-буба-

дин асул-бине Ахцегь райондин 
Чеперин хуьряй тир. Меккедиз 
зиярат авурдалай кьулухъ ада 
«гьажи» лагьай гьуьрметдин 
тIвар къачуна. Гьажи-Давуд 
вичин девирдин лап савадлу 
инсанрикай сад тир. Лезги, 
араб, туьрк, ва перс чIалар, 
мусурманрин ихтиярар (фикха) 
чидай ада Муьшкуьрда авай 
медреседиз регьбервал гузвай.

1707–1723-йисара Гьажи-
Давуда Дагъустанда ва Шир-
ванда Сефевидрин (Персия) 
гьукумдиз акси яз хьайи еке 
восстаниедиз регьбервал гана. 
Наразивилин себебар налогрин 
кIеви зулум, персрин админи-
страциядин законсузвал ва къы-
зылбашар-шиитар    суннитрин 
геле къекъуьн хьана. 

Гьа девирдин асул вакъиа-
яр: Гьажи-Давуда 1721-йисуз I 
Газикумухский Сурхай–хандихъ 
галаз санал Шемаха шегьер 
(Ширванда Сефевидри ам мягь-
кем къеледиз элкъуьрнавай) эл-
къуьрна кьуна ва  гьужумдалди 
къачуна. 

Гьажи Давуда вичин гуьзчи-
вилик квай  сергьятра, сунни-
трин ругьанийрикай ва чкадин 
жемятдикай даях кьуналди, 
аслу тушир лезги уьлкве арадал 
гъана. 

Лезгистандин аслу тушир-
вал хуьн патал Гьажи-Давуд 
Россиядин, Османский им-
периядин ва Ирандин арай-
рин итижар хуьз чалишмиш 
жезвай. 1722-йисуз османский 
султан III Агьмеда адан реят-
вал (паданство) кьабулна ва 
хандин титул пишкешна ва 
гьа икI Ширвандал, Шекидал, 
Лезгистандал ва Дагъустандин 
паюнал Гьажи Давудан гьукум-
власть тестикьарна.

Гьажи-Давуд тамам аслу 
туширди жез чалишмиш хьун 
Османский империядиз хуш  
хьанач, вучиз лагьайтIа адаз 
Россиядихъ галаз авай алакъа-
яр къизгъинариз  кIанзавачир. 
1728-йисуз меслятдин рахунар 
кьиле тухун патал Гьажи Да-
вудаз Гянжадиз атун теклиф-
на. Гьа ина ам фендигарвилелди 
дустагъна ва вичин хизандихъ-
ни терефдаррихъ галаз санал 
Османский империядиз тух-
вана: сифте Родос островдал, 
ахпа Гелиболадиз. Гьана ам 
тахминан 1735 - 1736-йисара 
рагьметдиз фена.

РагъэкъечIдай патан Кав-
каздин халкьар патал Гьажи-
Давуд азадвални аслу туширвал 
патал женгинин, региондин 
суннитар хуьнин ва лезгийрин 
уьлкве яратмишунин лишан ва 
вичин вахтунин виридалайни 
тафаватлу регьберрикай сад я.  

  1

Максим Алимов: 
«Зун пешедин рекьяй литератор я»

И мукьвара Поэзиядин Театрда Дагъустандин писателрин Со-
юздин секретарь, лезги секциядин руководитель Максим Алимо-
вахъ галаз яратмишунрин гуьруьш кьиле фена. Шадвал дидедиз 
хьайидалай инихъ 80 йис тамам хьуниз талукь адан юбилейдиз  
бахшнавай. Залда Максим Таировичан дустар – писателар, ша-
ирар, алимар, багърияр, мукьва-кьилияр кIватI хьанвай. Инал 
экъечIна рахай гьар сада юбилярдин яратмишунрин терефрикай  
чпин фикирар лагьана. Абурни Максим Алимовахъ са  шумуд ава. 
Ам шаир, таржумачи, журналист я. Вичин вахтунда ада Лезги 
театрда Дербентдин ва Край чирдай музейда кIвалахна. Вирин-
ра ада вич савадлу ва яратмишунардай, кьилинди лагьайтIа, 
зегьметдал  рикI алай ва къастунал кIеви  инсан яз къалурна. 

– МасакIа женни ийидачир, 
– гъавурда твазва Максим Та-
гьировича, – зун Дагъустандин 
халкьдин шаир Хуьруьг Тагьиран 
хизанда дидедиз хьана эхир. Вири 
уьмуьрда за и кар фикирда кьазва, 
йисандавай-йисуз бубадилай чешне 
къачуз чалишмиш жезва ва фикир-
ра жувавай хабар кьазва: «Ада вуч 
лугьудайтIа?». Гьакъикъатдани,  
Хуьруьг Тагьира неинки Дагъу-
стандин поэзияда дерин гел туна, 
ам гьакI пуд сеферда СССР-дин 
Верховный Советдин депутатви-
ле хкяна, ада партиядин органра 
кIвалахна. Хуьруьг Тагьира сифте 
Ахцегьрин хуьре, ахпа лагьайтIа, 
Дербентда бинеламиш хьайи  Лез-
ги театрдин сифте директорвиле 
кIвалахна. Хуьруьг Тагьиран поэзи-
яни итижлуди тир. Ина муьгьуьб-
батдин темади кьилин чка кьазвай. 
Гзаф шиирар ватанпересвилин, дя-
ведиз акси темайриз талукьарнавай.

– Чна школада, хайи Хуьруь-
грин хуьре лезги чIалан тарсара 
адан шиирар чирзавай. Хуьре ада 
гьял тийизвай месэлаяр авачир, 
– давамарзава вичин суьгьбет 
Максим Тагьировича. – Абурук 
транспорт, тадаракар, куьрелди, 
чкадин Ворошилован тIварунихъ 
галай колхоздиз талукь вири месэ-
лаяр  акатзавай. Мадни зи рикIел 
аламайвал, ам чи школадиз газет-
дикай туькIуьрнавай еке кисе гваз 
къвезвай ва аялриз анай къенфетар 
пайзавай…

Печатдин гафунал рикI хьун. 
Школа бегьемарайдалай кьулухъ 
ада Даггосуниверситетдин фило-
логиядин факультет акьалтIарна, 
райондин «ЦIийи дуьнья» газетдин 
редакцияда кIвалахдал акъвазна. 
Шиирар ада гьеле школада амаз  
кхьиз башламишна.  

Идалай кьулухъ адаз Дербент 
шегьерда авай Край чирдай му-
зейдин директорвиле кIвалахун те-
клифна. Цийи директор  кIвалахдив 
лап рикIивай эгечIна. Сифтени сиф-
те къеле зир-зибилрикай михьна. 
Инай пар чIугвадай 25 машин зир-
зибил хутахна!  Гуьгъуьнай инал 
варар, кассаяр эцигна ва къеле тури-
стрин дестейриз къалуриз эгечIна. И 
вахтунда Дербентдин Край чирдай 
музейдикай Дагъустандин саднавай 
тарихдинни архитектурадин музей-
дин филиал  хьана.

Гуьгъуьнай Максим Алимоваз 
Дагъустандин культурадин Ми-
нистерстводиз эвер гана ва Лезги 
театрдин кьиле акъвазун теклиф-
на. А вахтунда театрда асантди 
тушир гьалар авай: режиссердихъ 
галаз къалар хьуналди, директор 
кIвалахдилай элячIна.  Къуллугъ-
чийрин, артистрин  арада ролрин 
патахъай гьуьжетар…– Сифте 
нубатда, – суьгьбетзавай Максим 
Тагьировича,– зун коллективда 
садвал тваз алахъна, ахпа дарамат 
капитальнидаказ ремонт авунал, ам 
къайдадиз хкунал машгъул хьана. 
Чаз культурадин Министерстводин 
патай Гъиляй-гъилиз къведай Яру 
пайдах гун Лезги театрдин тарихда 
анжах са дуьшуьш хьана. 

Артистар хкягъун иллаки четин 
кар тир. Урусрин театрдивай гьатта 
Дальний Востокдайни артистар 
гъиз жеда, чина лагьайтIа, гьалар 
эсиллагь масадбур тир. Милли те-
атр надир чка я, актервилин кеспи-
ярни Москвада ва Тбилисида чир-
завай. Чина репертуар девлетлуди 

тир. Ина Шекспиран, Думбадзедин 
пьесаяр сегьнеламишзавай. РикIел 
алама,чна гьатта Къияс Межидо-
вахъ галаз санал зи бубади кхьенвай 
«Ашукь Саид» пьесани эцигнай. 
Амма печатдин гафунал рикI хьун 
алатзавачир.

Журналист, таржумачи. Ингье 
Максим Тагьирович Махачкъалада 
ава. Ада республикадин хейлин 
газетрихъ ва журналрихъ галаз 
алакъаяр хвена, са кьадар вахтунда  
«Махачкъаладин хабарар» газетда 
кIвалахна. Максим Тагьирови-
ча макъалаяр, шиирар кхьизвай, 
литературадин чин тухузвай. Са 
юкъуз адан къунши,  аваррин шаир 
Магьсуд Зайнулабидова адаз пака  
колледжда  студентрихъ галаз гуь-
руьш  кьиле финикай хабар гана. 
Адахъ лагьайтIа, урус чIалал ши-
ирар авачир. Максим Тагьировича 
жаваб гана: « Ша чна абурукай са 
бязибур таржума ийин!» 

– Чун адахъ  галаз ацукьна – 
рикIел хкизва  шаирди – за адан са 
шумуд шиир таржума авуна. Адаз 
бегенмиш хьана ва мадни са шумуд 
шиир гъана. Гьа икI за Дагъустан-
дин  шаиррин эсерар таржума ийиз 
эгечIна, заказарни къвезвай. Ида-
лай кьулухъ зун пешекарвилелди 
таржумаяр авунал машгъул жезва. 
Идахъ галаз санал, за инсанрикай, 
абурун кьисметрикай очеркар 
кхьин давамарна. Исятда зун 10 
ктабдин автор я. Гьа икI завай заз 
гафунин вири манада зун литератор 
я лугьуз жеда.  

Инсан патал кьилинди адахъ 
хъсан образование хьун я. И вахтун-
да адакай хъсан публицист, таржума-
чи жеда ва ада вичиз яратмишунрин 
къуватар ачухардай мумкинвал 
жагъида. Са пешедал рази хьана акъ-
вазун кьилиз акъудиз жедай кар туш. 
Гьавиляй заз датIана са гьихьтин 
ятIани цIийи кар чириз кIан жезва…
Зи уьмуьрдани гьа икI хьана: кьилел 
атай вири крар хийирдиз я. Себебни 
кхьидай, жуван фикирар ачухар-
дай, шиирар туькIуьрдай, эсерар 
яратмишдай гуьгьуьл хьана. Им зи  
руьгьдин игьтияж я.

 РикIел алама, зал аял вахтара 
ихьтин дуьшуьш ацалтна. Зун чIехи 
классдин ученик я, къецел йиф, гат-
фар ала. За ацукьна шиирар кхьиз-
ва. Гьа и арада патав диде Гуьлшан 
къвезва ва лугьузва: «Чан хва, вун 
и кардал гьавайда машгъул жезва. 
Шиирар кхьин гзаф залан кар я…». 
За и гафар рикIел хвена ва вахтар 
алатайла яратмишунрин азиятар 
кьатIана… Амма,  ихьтин ширин 
азиятар галачиз халис уьмуьр авач.

 «Махачкъаладин хабарар» 
газетдай

Аллергические заболевания кожи

ПОСТАНОВЛЕНИЕ ПОСТАНОВЛЕНИЕ

РД, АДМИНИСТРАЦИЯ 
МУНИЦИПАЛЬНОГО РАЙОНА

«АХТЫНСКИЙ РАЙОН»

РД, АДМИНИСТРАЦИЯ 
МУНИЦИПАЛЬНОГО РАЙОНА

«АХТЫНСКИЙ РАЙОН»

03.07 2026 года                   с. Ахты                                   № 120

О поддержании общественного порядка в ходе проведения ава-
рийно-спасательных и других неотложных работ при чрезвычай-
ных ситуациях межмуниципального и регионального характера 
на территории муниципального района «Ахтынский район»

В соответствии с Федераль-
ным Законом от 21 декабря 1994 
г. №68-ФЗ "О защите населения 
и территорий от чрезвычайных 
ситуаций природного и техно-
генного характера", Законом Ре-
спублики Дагестан от 19 октября 
2001 г. №34 "О защите населения 
и территорий от чрезвычайных 
ситуаций природного и техно-
генного характера", Уставом 
Администрации муниципального 
района «Ахтынский район», Ад-
министрация муниципального 
района «Ахтынский район» по-
становляет:

1.Установить, что основными 
мероприятиями по поддержанию 
общественного порядка в ходе 
проведения аварийно-спасатель-
ных и других неотложных работ 
при чрезвычайных ситуациях 
межмуниципального и регио-
нального характера на терри-
тории муниципального района 
«Ахтынский район» являются:

-организация оцепления зоны 
чрезвычайной ситуации;

-организация и проведение 
оповещения населения об угрозе 
или возникновении чрезвычай-
ной ситуации с использованием 
любой системы информирования 
и оповещения;

-привлечение общественного 
транспорта в зону чрезвычайной 
ситуации для эвакуации населе-
ния в безопасные места;

-организация контрольно-
пропускного режима в зоне чрез-
вычайной ситуации, в том числе 
с привлечением добровольцев и 
членов народной дружины;

-организация регулирования 
дорожного движения в зоне чрез-
вычайной ситуации;

-обеспечение охраны обще-
ственного порядка при эвакуации 
населения из зоны чрезвычайной 
ситуации;

-организация охраны матери-
альных ценностей, оставшихся 
без присмотра;

-организация охраны потен-
циально опасных, критически 
важных

объектов, объектов жизнеобе-
спечения населения;

-организация мероприятий, 
направленных на пресечение 
паники, распространения ложной 
и провокационной информации;

-обеспечение патрулирова-
ния b зоне чрезвычайной ситу-
ации; регулирование движения 
транспорта на прилегающих 
транспортных узлах, дорогах, 
магистралях, контроль за исполь-
зованием техники;

-содействие органам госу-
дарственной власти, органам 
местного самоуправления муни-
ципальных образований Респу-

блики Дагестан организациям в 
проведении эвакуации, аварий-
но-спасательных и других неот-
ложных работ с привлечением 
населения, транспортных и иных 
средств; оказание помощи по 
временному отселению нетру-
доспособного населения из зоны 
чрезвычайной ситуации;

-прием и учет обнаруженных 
в ходе спасательных работ цен-
ностей (денег, ценных бумаг, 
ювелирных изделий, драгоцен-
ных металлов и т.д.); участие в 
поиске, извлечении пострадав-
ших из завалов, оказание первой 
медицинской помощи, содей-
ствие в доставке пострадавших в 
медицинские учреждения;

-участие в проведении каран-
тинных мероприятий во время 
эпидемий, эпизоотий, эпифито-
тий;

-организация поквартирного 
обхода в зоне чрезвычайной ситу-
ации после эвакуации населения 
с целью обнаружения оставшихся 
людей;

-пресечение и раскрытие со-
вершаемых преступлений; 

-розыск пропавших граждан 
и учет погибших;

-организация питания и раз-
мещения, при необходимости 
- сил, привлекаемых для обе-
спечения охраны и поддержания 
общественного порядка в ходе 
проведения аварийно-спасатель-
ных и других неотложных работ 
при чрезвычайных ситуациях 
межмуниципального и регио-
нального характера, в том числе 
добровольцев, привлекаемых 
для поддержания общественного 
порядка.

2. Организация охраны и 
поддержания общественного по-
рядка включает: 

-заблаговременное планиро-
вание действий сил поддержания 
общественного порядка;

-привлечение и подготовку 
сил поддержания общественного 
порядка; 

-заблаговременную прора-
ботку вопроса размещения сил, 
привлекаемых для поддержания 
общественного порядка.

3. Заблаговременное плани-
рование действий сил поддер-
жания общественного порядка 
включает:

-разработку и своевременное 
уточнение планов действий по 
предупреждению и ликвидации 
чрезвычайных ситуаций природ-
ного и техногенного характера в 
части, касающейся выполнения 
мероприятий по организации и 
поддержанию общественного 
порядка в ходе проведения ава-
рийно-спасательных работ при 
чрезвычайных ситуациях;

-создание группировок сил и 
средств, необходимых для под-
держания общественного поряд-
ка, определение их численности;

-доукомплектование сил под-
держания общественного поряд-
ка личным составом и техникой, 
планирование маршрутов их 
выдвижения в зоны возможных 
чрезвычайных ситуаций на тер-
ритории муниципального района 
«Ахтынский район»;

-организацию управления, 
оповещения и всестороннего 
обеспечения сил поддержания 
общественного порядка.

4. Обеспечение взаимодей-

ствия включает:
-совместное участие в раз-

работке нормативных правовых 
актов и других распорядительных 
документов;

-взаимный обмен информа-
цией;

-определение сил и средств, 
необходимых для поддержания 
общественного порядка, и их 
выделение в соответствии с раз-
работанными планами взаимо-
действия;

-согласование совместных 
действий при выполнении задач 
по охране общественного поряд-
ка и обеспечению общественной 
безопасности, в том числе по 
вопросам их всестороннего обе-
спечения;

-проведение совместных тре-
нировок и учений;

5. Подготовка сил и средств 
по поддержанию общественного 
порядка включает:

-подготовку органов управле-
ния, сил и средств поддержания 
общественного порядка;

-подготовку подразделений 
и элементов группировки сил и 
средств подразделений поддер-
жания общественного порядка 
к выполнению задач по предна-
значению.

6. Привлечение сил и средств 
для обеспечения поддержания 
общественного порядка в ходе 
проведения аварийно-спасатель-
ных и других неотложных работ 
при чрезвычайных ситуациях 
природного и техногенного ха-
рактера на территории муници-
пального района «Ахтынский 
район» осуществляется в соот-
ветствии с решением Комис-
сии при Главе МР «Ахтынский 
район» по предупреждению и 
ликвидации чрезвычайных си-
туаций и обеспечению пожарной 
безопасности;

-в целях обеспечения поддер-
жания общественного порядка в 
ходе проведения аварийно-спа-
сательных и других неотложных 
работ при чрезвычайных ситу-
ациях межмуниципального и 
регионального характера в состав 
группировки сил и средств по со-
гласованию включаются: 

-подразделения Министерства 
внутренних дел по Республике 
Дагестан, подчиненные ему тер-
риториальные органы Министер-
ства внутренних дел Российской 
Федерации по районам и городам 
Республики Дагестан, подраз-
деления Федеральной службы 
войск национальной гвардии 
Российской Федерации по Респу-
блике Дагестан.

7. Координация деятельности 
сил и средств по поддержанию 
общественного порядка в ходе 
проведения аварийно-спасатель-
ных и других неотложных работ 
при чрезвычайных ситуациях на 
территории муниципального рай-
она «Ахтынский район» осущест-
вляется Комиссией при Главе 
муниципального района «Ахтын-
ский район» по предупреждению 
и ликвидации чрезвычайных си-
туаций и обеспечению пожарной 
безопасности. 

8. Общее руководство силами 
по поддержанию общественного 
порядка в зоне чрезвычайной 
ситуации и организацию их 
взаимодействия осуществляется 
руководителем работ по ликви-
дации чрезвычайной ситуации. 

9. Постановление вступает в 
силу с момента его подписания.

10. Контроль за исполнением 
настоящего постановления воз-
ложить на заместителя главы 
администрации  МР «Ахтынский 
район» Гамзаева Роберта Гамза-
евича.

Глава муниципального района 
«Ахтынский район»

А-К.Н. ПАЛЧАЕВ

03.07. 2026года                    с. Ахты                                № 121

Об организации и проведении на территории муниципального 
района «Ахтынский район» аварийно-спасательных и других неот-
ложных работ при чрезвычайных ситуациях межмуниципального 
и регионального характера

В соответствии с Федераль-
ными Законами от 21.12.1994 
№o68-ФЗ «О защите населения 
и территорий от чрезвычайных 
ситуаций природного и техно-
генного характера», от 22 августа 
1995 г. № 151 -ФЗ "Об аварийно 
- спасательных службах и статусе 
спасателей", законами Республи-
ки Дагестан от 19 октября 2001 г. 
№ 34 "О защите населения и тер-
риторий от чрезвычайных ситуа-
ций природного и техногенного 
характера", от 5 июля 2007 г. № 29 
"Об аварийно-спасательных служ-
бах Республики Дагестан", на ос-
новании Устава МР «Ахтынский 
район» и в целях организации и 
проведения на территории муни-
ципального района «Ахтынский 
район» аварийно-спасательных 
и других неотложных работ при 
чрезвычайных ситуациях Ад-
министрация муниципального 
района «Ахтынский район» ПО-
СТАНОВЛЯЕТ:

1. Утвердить прилагаемое 
Положение об организации и 
проведении на территории муни-
ципального района «Ахтынский 
район» аварийно-спасательных 
и других неотложных работ при 

чрезвычайных ситуациях межму-
ниципального и регионального 
характера.

2. Разместить настоящее по-
становление на Официальном 
сайте администрации муници-
пального района «Ахтынский рай-
он» в информационно телекомму-
никационной сети «Интернет» и 
опубликовать в районной обще-
ственно-политической газете 
«ЦӀийи дуьнья» («Новый мир»).

3. Направить постановление 
в Министерство юстиции Респу-
блики Дагестан для включения в 
регистр муниципальных норма-
тивных правовых актов в установ-
ленный законом срок.

4. Настоящее постановление 
вступает в силу со дня его офи-
циального опубликования.

5. Контроль за исполнением 
настоящего постановления воз-
ложить на заместителя главы 
администрации МР «Ахтынский 
район» Гамзаева Роберта Гамза-
евича.

Глава муниципального рай-
она «Ахтынский район»

                       А-К.Н. ПАЛЧАЕВ

8-ИЮЛЬ ВСЕМИРНЫЙ ДЕНЬ БОРЬБЫ ПРОТИВ АЛЛЕРГИИ

Роксана РАМАЗАНОВА, 
врач-дерматолог ЦРБ

К ним относятся аллергиче-
ские дерматиты – воспаления 
кожи под воздействием раздра-
жающих факторов. Аллергиче-
ские дерматозы – это уже общее 
понятие, которое включает в себя 
все врожденные и приобретенные 
заболевания кожи и ее придатков 
(волосы, ногти, сальные, потовые 
железы), в основе которых, как 
правило, аллергия, проявляюща-
яся в хронической форме. Ал-
лергические дерматозы – самые 
распространенные заболевания 
кожи. Они редко представляют 
угрозу для жизни, но без адекват-
ной терапии могут существенно 
снижать ее качество. 

У каждого времени года свои 
варианты аллергии, но больше 
всего их в летний период, скорее 
это связано с тем, что люди боль-
ше контактируют с внешней сре-
дой в сезон отпусков и различных 
походов на природу. 

Причин для появления аллер-
гических дерматозов множество: 

1. Продукты питания, к ним от-
носятся острое, соленое, жареное, 
мед, орехи, шоколад, цитрусовые, 
соя, яйца, морепродукты и другие.

2. Лекарства, чаще всего это 
антибиотики, нестероидные про-
тивоспалительные препараты. По-
этому, прежде чем использовать 
любой препарат, лучше, конечно, 
ставить пробу. 

3. Бытовая химия, косметика, 
металлы, различные ткани.

4. Пыль, пыльца растений, 
шерсть животных, плесень.

5. Факторы окружающей сре-
ды – холод, ультрафиолетовое 
излучение, одним словом все, чем 
имеет контакт аллергик.

Помимо самих аллергенов в 
чистом виде, причиной аллерго-

дерматозов также являются со-
путствующие изменения в самом 
организме в виде таких патологий, 
как:

1. Хронические заболевания 
ЖКТ;

2. Сниженный иммунитет или, 
наоборот, повышенный;

3. Вредные условия работы; 	

4.  Прием лекарственных 
средств.

Все аллергодерматозы про-
являются по-разному. Что их 
объединяет, это, как правило, зуд, 
покраснение кожи (эритема), сыпь 
в виде пятен, волдырей, узелков, 
пузырьков и т.д, сухость кожных 
покровов, шелушение, трещины 
на коже. Диагностика при аллер-
годерматозах не вызывает труд-
ностей, трудности вызывает поиск 
причин появления их и, конечно, 
их лечение. И, чтобы найти при-
чины, этих болезней настоятельно 
рекомендую быть внимательным 
в использовании тех или иных 
продуктов в быту или внутрь.  
Лечение этих патологий требует 
индивидуального подхода. Те-
рапия направлена на устранение 
причины заболевания, облегче-
ние симптомов и восстановление 
функций кожи. Беречь себя и свою 
кожу – значит заботиться о здоро-
вье всего организма.

50 йисалай партайрихъ ахцукьна
АХЦЕГЬРИН 1-НУМРАДИН ШКОЛАДИН-165 ЙИС! Юлдашдикай гаф

Алай йисан 25-июндиз «Ахцегьрин 
ЦРБ» ГБУ РД-дин духтур-педиатр Ис-
маилова Мадина Надимовна вахтсузда-
каз кечмиш хьана. Адан анжах 32 йис 
тир. Ам чи коллективдиз, 2017-йисуз 
агалкьунралди ДГМУ куьтягьайдалай 
кьулухъ, атана. КIвалахиз эгечIай лап 
сифте девирдилай ада вичин дерин чир-
вилералди, зегьметдал рикI хуьналди, 
пешедиз вафалувилелди коллективда 
гьуьрмет, вичин гъвечIи пациентрин 
ва абурун диде-бубайрин патай ихти-
барлувал къазанмишна. 

Адан къилихриз камаллувал, намуслувал, ачухвал, 
цIийивилерихъ къекъуьн хас тир. Ам савадлу пешекар ва 
Аллагьдин патай пай ганвай духтур тир. Ам кечмиш хьун 
адан кIвалахдин юлдашар, мукьвабур патал еке магьрумвал 
хьана. Чи рикIера Мадина Надимовна хъсан пешекар, вафалу 
юлдаш ва гьахъвал гвай кас хьиз амукьда. 

Къайгъудар дидеди хьиз, ада пуд велед тербияламишзавай. 
Чна адан хизандиз, вири мукьва-кьилийриз, дериндай хажалат 
чIугуналди, башсагълугъвал гузва. Рагьмет хьурай вичиз!

«Ахцегьрин ЦРБ» ГБУ РД-дин коллектив

Дашдемир ШЕРИФАЛИЕВ, 1976-йисуз Ахцегьрин 1-нумрадин 
СОШ-дин выпускник, журналист, РД-дин культурадин лайихлу 
къуллугъчи      

Школа куьтягьунин 50 йисан юбилей, инсандин акьул балугъ 
уьмуьрдин нетижаяр аквазвай кьетIен рехъ, вакъиа я! 
Асирдин са паюна акьван вакъиаярни крар хьанва хьи, 11 

йисуз санал кIелайбурун арадин гуьруьш – им школадин аял вахтарни 
крар: къугъунар, муаллимар, дустар… – рикIел хкунин, дуствилин 
рафтарвилер хуьнал шадвалунин лишан я. Адет яз, ам виликамаз 
гьазурвал акуна, иллаки хъсан тешкиллувилелди къейдзава. Эхь, чи 
дуьшуьшдани гьакI хьана.

2026-йисан 29-июндиз Ахцегь-
рин 1-нумрадин СтIал Сулейманан 
тIварунихъ галай юкьван школа-
дин – гила Ахцегьрин аграрный 
колледждин – гьаятда 1976-йисан 
выпускникрин са класс ваъ, вири 
санал 4 классдин (а макъамда гьар са 
классда 30-дав агакьна аялар авай) 
49 кас,  чпиз гьахьтин мумкинвал 
хьайи гила бадеярни чIехи бубаяр 
кIватI хьана. «Мугьманар» РД-дин 
Огни шегьердин ГБПОУ «Аграрный 
колледждин» Ахцегьрин филиалдин 
заведиш Земфира Муспагьовади 
хушдиз къаршиламишна. Бязибуруз 
гьатта школа куьтягьдалай кьулухъ 
садаз-сад ахкунвачир. Абур лап 
хайибур хьиз, сад-садан къужахра 
гьатзавай, хуш къведай гафар-тари-
фар (комплиментар) ийизвай, хайи 
школадин гьаятдани багъда, клас-
срани дегьлизра къекъвез, шикилар 
язавай…   

Шад мярекат-гуьруьш виликан 
10 «А» классдин ученица, Каспийск 
шегьердин 7-нумрадин гимназияда 
тарсар гузвай РД-дин лайихлу му-
аллим Эльмира Генжалиевади кьил 
кутуналди арадиз атай тешкилувилин 
комитетди (адак Рамазанова Гьабибат, 
Велиев Рамазан, Кълинжев Халид, 
Пирсаидов Кьасум квай) гьазурна. 
Гуьруьшдин мад са кьетIенвал ам 
хьана хьи, мярекат Ахцегьрин маш-
гьур школадин – Дагъустанда хуьруьн 
чкада светский сифте школадин – 165 
йисан юбилейдал ацалтнава.   

КIватI хьанвайбур баркаллу 
ахцегьви карчи, ватанпересвилин 
«Женгинин стхавал» общественный 
тешкилатдин Ахцегь райондин хилен 
председатель Руслан Сулейманова 
гьа и мярекатдиз талукь яз ИИ-дин 
куьмекдалди туькIуьрай махсус ма-
нияр япаваз сифте са чIехи классда 
ацукьна... 

– Гьуьрметлу стхаяр, вахар, пара 
кIани муаллимар! – башламишна 
вичин гаф Эльмира Шиховнади. – И 
школа куьтягьна, чIехи уьмуьрдиз 
кам вегьейдалай кьулухъ дуьз 50 йис 
алатнава, амма акI я хьи, гуя чун накь 
ина авай къайгъусуз, сада-садалай 
контрольный кIвалахар киххьизвай, 
женжел, надинж аялар тир. Ахпа 
кьисметди гьар сад санихъ алудна, 
гьардаз вичин сеняткарвал, кIвал-
югъ хьана, парабур къуллугърин еке 
дережайривни агакьна. Анжах вири-
далайни къиметлуди – къе чун мад 
санал ала, садаз-сад акурла хвеши я, 
сада-садан агалкьунрал дамахзава. 
Уьмуьр я ман, гьайиф хьи, бязибу-
рувай гьар жуьре себебрикди къе чи 
гуьруьшда иштиракиз жезвач. Бязи 
муаллимар ва санал кIелай дустар 
кечмиш хьанва, чеб Аллагьдин рагь-
метдик квай хьурай!  Кьилинди, чун 
умуми рикIел хкунри, тарихди, сада-
садаз куьмекиз кIан хьуни садзава. 
Къе чна чи выпускдин неинки 50 йис 
къейдзава, гьакI гьар сада, хизандин 
кьил ва хтулрин бадени чIехибуба яз, 
вичин хсуси тарихдин, уьмуьрдин 
сифте паюнин нетижаяр кьазва. Къуй 
чи агалкьунар, умуми тарих, арада-
вай гьуьрметлувал яргъалди давам 
хьурай!  

Ихьтин таъсирлу гафарилай кьу-
лухъ 50 йисалай давам хьайи ачух 
тарс зегьметдин ветеранар тир яшлу 
муаллимри – Агьмедова Насият 
Шихмегьамедовнади, Сулейманова 
Мильенат Султалиевнади, Ханагь-
медова Саният Исмаиловнади ва 
Касаров Руслан Эфендиевича тух-
вана. Уьмуьрдин манадин кьетIен 
тарс, рагьметдиз фенвай юлдашар 
рикIел хкуналди, са декьикьада кис-
на акъвазунилай башламишна. Ахпа 
школадин вахтар, муаллимринни 
аялрин агалкьунарни тафаватлувилер 

рикIел хкунин ва гуьгъуьнин йисарин 
уьмуьрдин итижлу агьвалатринни 
дуьшуьшрин хуш суьгьбетарна. 
Бязибур куьрелди чпин уьмуьрдин 
агалкьунрикай рахана. Школадин 
йисар, гьакъикъатдани, аялвилинни 
жегьилвилин лап хъсан, хушбахт ге-
лежегдик умудар кутазвай къайгъусуз 
вахт я. Гьайиф хьи, гьа макъамда чна 
и кар аннамишзавачир. 

Ихтилат кватай чкадал бязи вы-
пускной классрин сифте муаллимрин-

ни классрин руководителрин тIварар 
кьан: 1976-йисан 10 «А» класс – Мир-
зоева Мария Дмитриевна; «Б» класс 
– Ибрагьимова Насият Шихмегьаме-
довна, Насиров Жавид Селимович; 
«В» класс – Гьашумова Гуьльдерей 
Абдулгъафаровна, Халикьова Вера 
Архиповна; «Г» класс – Вагьабов 
Загьир Абдукъадирович, Парпачев 
Ибрагьим Шарафович. Бязи умуми 
муаллимар: Аливердиев Аливерди 
(директор), Мамедов Мамед, Мирзоев 
Нияз, Жафаров Бейбола, Гьемзабеков 
Мегьамед, Касимов Селим, Асваров 
Сафидин, Абдуллаев Мурад (а макъ-
амда муаллимрин чIехи пай итимар 
тир), Шефиева Евгения, Ханагьмедо-
ва Людмила, Абдулкеримова Изумруд 
ва масабур. 

Шад мярекатдин кьвед лагьай 
пай Ахцегьрин «Самур» комплек-
сдин гуьзел ресторанда, гьар са ня-
мет алай берекатлу столрихъ давам 
хьана. ЧIехи, экуь, гуьзел залди, 
иштягьлу тIуьн-хъунри, ашпазринни 
официантрин селигъалу къуллугъри, 
руьгь тухардай секин милли мани-
макьамри ва гьуьрметдин тостарини 
чими суьгьбетри, гьакъикъатдани, 
1976-йисан выпускникриз къулайдиз 
ял ядай гьалар таъминарна. Алава яз, 
залдавайбурун гьуьгьуьлар суьгьбе-
трин арайра чпин манийралди РД-дин 
культурадин лайихлу къуллугъчи 
Таира Муспагьовадини бажарагълу 
музыкант, манидар Сефихан Сефи-
ханова ачухарзавай. Мярекатдин 
сифте паюнин тамадавал и гуьруьш 
тешкилуник кьил кутур Эльмира 
Генжалиевадини карчи (ИП) Гьабибат 
Рамазановади кьиле тухванатIа, кьвед 
лагьай паюнин тамадавал Герейхан 
Мисриханова авуна. Чпин везифаяр 
чIехи устадвилелди тамамарай абу-
рулай вири рази яз амукьна. 

2007-йисуз Ахцегьрин 1-нумрадин юкьван школа МКОУ 
куьтягьайвилин гьакъиндай Эмирова Марина Загьадинов-
надиз ганвай 05 ББ №0028292-нумрадин аттестат квахьнава. 
АДАЛ АМАЛ АЛАМАЧ.

Субсидийрин заявкаяр кьабулзава
«Ахцегь район» муниципальный райондин администра-

цияди Дагъустан Республикадин «Дагъустан Республикадин 
дагълух территорияр яшайишдинни экономикадин рекьяй 
вилик тухун государстводин программадин сергьятра аваз  
(2020-йисан 18-февралдиз акъатай РД-дин Гьукуматдин 
21-нумрадин Къарар) авунвай харжийрин са пай арадал хкун 
патал арзаяр кьабулзава.

Субсидияр агъадихъ галай мурадар патал гузва:
–суьрсет хуьдай логистикадин (курадинни пайдай цен-

траяр) эцигуниз;
– недай суьрсет ва хъвадай шейэр акъудун патал тадаракар 

къачуниз;
– хсуси куьмекчи майишатар (ЛПХ) тухузвай агьалияр 

патал хуьруьн майишатдин гъвечIи габаритрин техника 
къачуниз;

– промышленностдин суьрсет гьасилдай карханаяр теш-
килуниз ва я абур туькIуьр хъувуниз;

– ЛПХ-дин иесияр тир агьалийри чIижерхъанвал вилик 
тухуниз. 

И серенжемда иштиракдай къайда:	
1.РД-дин Минэкономразвитиядин официальный сайтдай 

куьмек гунин шартIарихъ галаз таниш хьухь (https:minec-
rd.ru).

2. Квевай заявка государстводин финансрин куьмек гунин 
рекьяй порталдай ракъуриз жеда. 

 «Безнадзорные дети»
Э.ИБРАГИМОВ, начальник МО МВД России «Ахтынский»

С целью выявления лиц, провоцирующих подростков на со-
вершение правонарушений и иных антиобщественных действий, 
в том числе связанных с проявлением экстремизма, занятием 
проституцией, попрошайничеством, эксплуатирующих детей с 
целью получения прибыли, безнадзорных и беспризорных несо-
вершеннолетних, выявления и пересечения фактов реализации 
несовершеннолетним алкогольных и спиртосодержащих напитков, 
а также фактов, распространения среди несовершеннолетних нар-
котических средств и психотропных веществ, с 01 по 10 июля 2026 
года на территории обслуживания МО МВД России «Ахтынский» 
проводится профилактическое мероприятие «Безнадзорные дети».

Артух жезва
РФ-дин здравоохранениедин министр Михаил Му-

рашкодин гафаралди, Россияда гьар йисуз регистрация 
ийизвай дарманрин кьадар артух жезва. Идакай «Интер-
факс» изданиди раижзава. Кьилди къачуртIа, Мураш-
коди къейдзавайвал, гьар йисуз регистрация ийизвай 
дарманрин кьадарди агъуз аватун къалурзавач, еришар 
виниз акъатзава.

Адан гафаралди, уьмуьр патал игьтияж, метлеб авай 
дарманрин сиягьдик 827 МНН (международные непатен-
тованные наименования) акатзава. Абурукай 713 чкадал 
(отечественные) акъудзавайбур я.


